
Transcription du poeme

TexteBonne sans si en qui tout loz habonde
En tous endroictz mille lieux a la ronde
Renom tu as d’avoir maniere saige

Avec doulceur que tu rens au visaige
Une facon la meilleure du monde.
D’assez louer la valleur qui redonde

En tes vertus ne fault que je me sonde
Dieu te crea pour ung parfait ouvrage
Bonne sans si

Et te prometz que qui parle ou en gronde
Ja ne lairray d’amour vraye et profonde
A te servir de cueur & de courage

Voire et sy nulle a toy I’on comparaige
Court je diray que tu es sans seconde
Bonne sans si

Emplacement du poeme

